
Ko hono Tolu: Founga fakahū mai ‘o e ngaahi 
totongí

‘Oku meimei ke lahi e ngaahi fakamatala ‘e fakahū 
mai ki he ‘ofisi lesisita pisinisí ‘oku ‘i ai hono totongi. 
Pea ‘oku ‘i ai pē ngaahi founga ke fakahū maiʻaki.
Ko e ngaahi fakamatala ‘e fakahū mai ‘i he pepá, ‘e kei 
tuʻu maʻu pē ‘a hono totongí pea mo hono founga.

Ko e ngaahi fakamatala ‘e fakahū mai ‘i he ʻinitanetí 
‘oku ‘i ai e founga totongi ‘e ua ko eni:
• Credit Card. Ko e fa‘ahinga kaati ‘oku tali 

ke ngāue‘aki ko e Visa Card, Master card & 
American Express

• Fokotu'u haʻo ʻakauni (deposit account) ʻi he 
potungāué ke faingamālie hoʻo ngāueʻaki ʻa e 
founga ngāue foʻoú ni

‘E ‘asi atu ‘a e tali totongi ‘i ho‘o komipiutá kapau 
te ke fakahū mai hoʻo fakamatala he ʻinitanetí. Pea 
ko kinautolu ‘oku ngāue‘aki ‘a e tauhi‘anga koloa 
fakapangikē ‘a e potungāue ke mou toki lava mai ke 
fakalahi ho‘omou ngaahi totongi ‘i ha fa‘ahinga taimi 
pē.

Pea ‘oku kei hokohoko atu ‘a e Potungāue ke 
fokotu‘utu‘u ha ngaahi founga totongi ‘i he ʻinitanetí 
‘e faingofua ange kiate kimoutlou. Vakai‘i ma‘u pē ‘a 
e ngaahi fanongonongo ‘e tuku atú. 

Tu‘asila ke ngāue‘aki mai
Pule Ngāue
PO Box 110
Hala Sālote
Nuku‘alofa
Tonga

Feitu‘u ‘oku ‘i ai ‘a e ‘ofisí
‘Api ko Latai
Hala Sālote
Nuku‘alofa
Tonga

Fika Telefoni ki he ngaahi fak‘eke‘eke:
(676) 23688

Tuʻasila ʻimeili
secretary@mctl.gov.to 
registrar@mctl.gov.to

Ko e tohi lesisita fakapisinisi ‘a e Pule‘anga ‘o Tonga ‘e 
ma‘u atu ia he www.businessregistries.gov.to houa ‘e 
24 ‘aho ‘e 7 ‘i he uike.

Feitu‘u te ke lava ‘initaneti mei ai

‘Oku ‘osi fokotu‘u ‘e he potungāué ‘i honau ‘ofisí ha 
feitu‘u ke fakahoko mei ai ‘a hono fakahū ‘o e ngaahi 
fakamatala ki he ʻinitanetí kiate kinautolu ‘oku ‘ikai ke 
nau lava ma‘u faingamālie ki ha ‘initaneti. Pea ‘e ‘i ai 
pē mo e kau ngāué ke tokoni atu.

FA‘UNGA LESISITA ‘O E NGAAHI KAUTAHA, LAISENI 
MO E HINGOA PISINISI ‘I HE ʻINITANETÍ

Ko e founga fo‘ou eni kuo fokotu‘u ‘e he Potungāue 
Fefakatau‘aki, Takimamata mo e Ngāue ‘a e Kakaí 
‘i he tokoni ‘a e Pangikē Langa Fakalakalaka ‘a ‘Ēsia 
(ADB) pea mo e ‘Ofisi Lesisita ‘o e ngaahi Kautaha 
‘a Nu‘usilá, ‘a ia ‘e lelei mo vave ange pea toe si‘isi‘i 
mo e ngaahi fakamole ki hono lesisita ‘o e ngaahi 
pisinisí. ‘Oku kau lelei foki ‘a e foungá ni ki he kau 
ma‘u pisinisí, kau fa‘u laó pea mo e kakai ‘o e fonuá 
ke nau fakahū mai ‘a e ngaahi tohi kole mo e ngaahi 
fakamatala (felāve‘i mo e ngaahi kautahá, laiseni 
mo e hingoa pisinisi), pea nau toe malava ke vakai 
ki he tohi lesisitá ‘i ha fa‘ahinga taimi pē houa ‘e 24 
‘aho ‘e 7 ‘i he uike. 

‘Ofisi Lesisita ‘o e Ngaahi Pisinisi
Potungāue Fefakatauʻaki, 

Takimamata & Ngāue ‘a e Kakai

‘Ofisi Lesisita ‘o e Ngaahi Pisinisi



Founga fakahoko ‘o e  
lesisita ‘i he ‘initanetí

Ko e ngāue ʻoku fiema‘u ke ke fakahokó
‘E fakahū hangatonu ‘e he potungāué ‘a e tohi lesisita 
lolotonga ‘o e ngaahi kautaha mo e laiseni pisinisi ki he 
fa‘unga fo‘ou. 
Tukukeheange ‘a kinautolu ‘oku ‘i ai ‘enau ngaahi hingoa 
pisinisi ‘oku lolotonga lesisita ‘i he potungāuē. ‘E fiema‘u 
ia ke mou toe leisita fo‘ou mai ‘o ngata mei he ‘aho 1 ‘o 
Ma‘asi 2015. Ko hono ‘uhingá ke fakafenāpasi ‘a e ngaahi 
fakamatala ‘oku fiema‘u ‘e he fa‘unga fo‘oú felāve‘i pea 
mo e Lao fakatonutonu ki he hingoa pisinisi. ‘Oku ‘ikai ha 
totongi ki ai. 
‘Oku mahino pē ki he potungāue he ‘ikai malava kotoa 
‘a e kau fakalele pisinisi ke ngāue‘aki ‘a e ʻinitanetí ki he 
founga fo‘oú ni pea ‘oku faka‘atā pē mo e founga motu‘a 
ki hono fakahū mai ‘o e ngaahi tohi kole mo e fakamatalá. 
Kapau te ke lava mai ki homau ‘ofisi ke fakahū mai ‘a e 
ngaahi fakamatala ko ia peá ke faka‘eke‘eke ki he‘emau 
kau ngāué ‘a e anga hono ngāue‘aki ‘a e founga fo‘oú ni. 
Te ke ‘ilo‘i ai ‘oku faingofua ange pea si‘isi‘i mo e fakamolé.

Ngaahi fakahoko fatongia te ke lava fai ‘i he ʻinitanetí 
Te ke lava lesisita mai ai ha‘o kautaha fo‘ou (fakalotofonua 
pe tu‘apule‘anga), hingoa pisinisi pe laiseni pisinisi pea 
mo fakafo‘ou ai hange ko e fakahū mai ‘o e fakamatala mo 
e fakafo‘ou fakata‘u.
Pea ‘e malava ha taha pe ke vakai mo fekumi ‘i he tohi 
lesisita fekau‘aki mo e kau talēkita, kau ma‘u sea he 
ngaahi kautaha, Hingoa ‘o ha Pisinisi/ Pule ‘o e Pisinisi mo 
e ngaahi alā me‘a pehē.
Te ke lava foki ke paaki mai e tatau ‘o e ngaahi fakamatala 
ko ia pehē ki he ngaahi tohi fakamo‘oni lesisita. He ko e 
ngaahi fakamatala ia ‘oku ‘atā ki he kakai ke nau vakai ki 
ai, pea ‘oku ‘ikai ha totongi ai.

Mafai ke fakahū mai ‘o e ngaahi fakamatalá
Ko e mafai ki hono  fakahū mai pe fakatonutonu ‘o ha 
fakamatala ki ha pisinisi ‘e fai pē ‘e he tokotaha kuo 
fakamafai‘i ‘e he Fai Lesisisitá pe ko e tokotaha ‘oku ha‘ana 
‘a e pisinisí. 

Founga Fakahū ‘o e ngaahi fakamatalá 
Kuo pau ke ke:
1. lesisita he ʻinitanetí
2. ‘i ai mo ho‘o mafai ke fakahū mai ha fakamatala ki ha 

pisinisi
3. malava ke ngāue‘aki ‘a e ngaahi founga totongi ‘oku hā 

atu ‘i laló

‘Uluaki meʻa ke fakahoko: Lesisita he ʻinitanetí 
Ko ho‘o ‘alu pē ki he peesi ʻinitaneti ʻa e potungāué ʻa ia 
ko e www.businessregistries.gov.to pea ke lomi‘i ‘a e 
faka‘ilonga ‘oku ‘asi ai ko e “Logon” ‘oku tu‘u ‘i ‘olunga ‘i he 
tafa‘aki to‘omata‘ú, pea ke lomi‘i ‘a e faka‘ilonga ‘oku ‘asi 
mai ko e ‘New User‘. Hoko atu ‘o ke lomi‘i ‘a e faka‘ilonga 
ko e ‘I do not have an Activation Code‘ pea mo e ‘Register 
New User‘. Fakafonu ‘a e ngaahi fiema‘u ‘e ‘asi atu kau ai 
‘a e hingoa mo e fika fakapulipuli ke ke ngāue‘aki. ‘E toki 
‘imeili atu ‘a e ‘ofisi ke fakapapau‘i atu ho‘o lesisitá.
Ko e founga ‘e 2 te ke lava lesisita mai‘akí
• Taautaha: ‘E ngāue‘aki ia ‘e kinautolu ko e kau pule ‘o e 

pisinisi pe ko e kau talēkita ‘o e ngaahi kautahá
• Ngāue‘anga: ‘E ngāue‘aki ia ‘e he ngaahi pisinisi ‘oku 

tokolahi ‘a e kakai kehekehe ‘oku nau ngāue ki he 
ngaahi fakamatala kehekehe ‘a e pisinisí, hangē ko e 
kautaha Loea, tauhi tohi mo e alā me‘a pehē.

Ko hono ua: ‘I ai hoʻo Mafai
Kuo pau ke fakapapau‘i ‘e he va‘a lesisita ‘oku ke ma‘u ‘a e 
mafai ke fakahū mai ha fakamatala fekau‘aki mo ha pisinisi. 
‘Oku fakataumu‘a ke ta‘ofi ‘a hono fakahū mai ‘e ha taha 
ha fakamatala ki ha pisinisi ‘oku ‘ikai ha‘ane totonu fakalao 
ki ai.

Ma‘u Mafai
‘Oku ‘i ai ‘a e kalasi lalahi ‘e 2 ‘o e ma‘u mafai ‘okú ne foaki 
atu ‘a e mafaí, ‘uluaki ko e kau pule ‘o e pisinisí pe ko e kau 
talēkita ‘o e ngaahi kautahá. Ko e uá, ko e kau fakafofonga 
(ko kinautolu ‘oku nau fakafofonga‘i ‘a e Pisinisi). ‘Oku 
fakafaikehekehe‘i pē he ko e pule pe talēkita te ne lava ‘o 
foaki mo to‘o ‘a e mafai ka ko e fakafofonga ko e foaki pē 
‘o e mafai.

Kautaha Fo‘ou/ Hingoa Pisinisi/ Laiseni Pisinisi
Kapau te ke fakahū mai ha tohi kole fo‘ou ‘i he ngaahi 
me‘a ko ená, ‘e foaki atu ai pē ‘a e mafai kia koe ke fakahū 
mai ha ngaahi fakamatala fekau‘aki mo e kautaha, hingoa 
pe pisinisi laiseni ko iá.

Kautaha/Hingoa Pisinisi/Laiseni Pisinisi Lolotonga
He ‘ikai ngofua ki ha taha ke ne fakahū mai ha fakamatala 
ki ha kautaha, hingoa pe laiseni pisinisi ‘oku lolotonga ‘i 
he tohi lesisita ta‘e ma‘u ha ngofua mei he Fai Lesisitá. Ko 
e founga eni ke kole‘aki ha‘o ngofua ki ai:
1. Hū ki ho peesi he ʻinitanetí ngāue‘aki ho hingoa mo e 

fika fakapulipuli faka‘initaneti
2. Kumi ‘a e pisinisi ‘okú ke tokanga ki ai pea ‘i hono 

ma‘u te ke lomi‘i  leva ‘a e faka‘ilonga ko e ‘Request 
Authority over entity‘  ‘oku ‘asi ‘i lalo he pisinisi ko iá

3. Fakafonu e ngaahi me‘a ‘oku fiema‘u aí
4. Peá ke lomi‘i leva ‘a e faka‘ilonga ko e ‘ Submit‘
5. ‘E toki fakapapau‘i atu ‘a ho‘o kole ‘i ha ‘imeili ‘e ‘oatu 

‘e he potungāué
6. ‘E to e fetu‘utaki atu e potungāué ‘o ka fiema‘u ha toe 

ngaahi fakamatala makehe meiate koe

Ko hono foaki ha mafai kiate koe, te ke lava pē ke 
fakamafai‘i ha taha ‘i he kaha‘ú hangē ko e talēkita/ pule/ 
fakafofofonga, ke ne fakahū mai ha ngaahi fakamatala ki 
he pisinisi ko iá. 


